
РОДИНА» АГРОФИРМАСЫ ЖШС ЖАҒДАЙЫНДА ГОЛШТИН
ТҰҚЫМЫНЫҢ СҮТ ӨНІМДІЛІГІН АРТТЫРУ

Долдашева Г.К.

Мемлекет басшысы Қазақстан халқына арнаған соңғы жолдауында 2050
жылға дейінгі міндеттерді елеп - екшеп, саралап берді. Қазір әлемде ауыл-
шаруашылық өнімдеріне деген сұраныс арта түсті. Жаһандық азық - түлік
қауіпсіздігіне төнетін қатерді қаперге ала отырып, мемелекет басшысы
осыдан туындайтын міндеттерді атап көрсетті.

Соңғы жылдары мемлекет ауыл өндірісіне субсидия көлемінде
миллиардтаған теңге қаржы бөлуде. Экспорттық нарықты меңгеру үшін 2050
жылға қарай ішкі жалпы өнімдегі ауыл шаруашылық өнімінің үлесін бес
есеге дейін арттыруымыз қажет. Бұл көрсеткішке қол жеткізу үшін
Қазақстанның мүмкіндігі ұшан - теңіз.

Аграрлық өндірісте мал шаруашылығының алатын орны ерекше. Сон-
дықтан, мал шаруашылығын жоғары деңгейде жүргізу үшін тың ізденістерге
көңіл бөлу қажет. Оның ішінде сүт өндірісін жетілдіру экономикалық дамуға
апаратын шаралардың бірі болып саналады.

Аграрлық салада мал шаруашылығын дамыту келелі істердің бірі. Одан
алынатын өнімдерді арттыруға байланысты көптеген міндеттер де бар. Меди-
циналық норма бойынша жылына жан басына 82 кг ет, 380 кг сүт және сүт
тағамдары қажет етіледі. Ал одан артылған өнімді экспортқа шығаруға біздің
жағдайымыз келеді. Қазақстанда жалпы өндірілетін еттің 45, сүттің 27
пайызы мүйізді ірі қараны өсірумен айналысатын шаруашылықтар еншісіне
тиесілі.

Сүт өндірушілерінің ұсақ шаруашылықтарда мал азығының
жеткіліксіздігі, сақтау және желдету жүйесінің болмауы жағдайындағы
өндірісі сүт сапасына және оның тауарлылығына, нарықты терең өңделген
сүт өнімдерімен қамтамасыз етуге және отандық өнімнің бәсекеге
қабілеттілігіне кері әсер етті. Сүтті өнеркәсіптік өңдеу деңгейі төмендеп,
елдегі қолда бар өндірістік қуат толық пайдаланбауы нәтижесінде сүт
өнімдері өзіндік құнының артуына және бағалық бәсеке қабілеттіліктің
төмендеуіне әкелді. Сондықтан, Қазақстандық сүт өнімдерінің бәсекеге
қабілеттілігін әлемдік стандарттарға бейімделген және сыртқы нарық
талаптарына сай өнімдер шығару жолымен арттыруға болады. Тиімді
бағаларды қалыптастыру үшін сүт өңдеуші кәсіпорындардың кешендерді
қалыптастырушы субъектілер ретіндегі маңызын арттыру керек. Сүт және
сүт өнімдері нарығының тиімді қызмет етуіне қол жеткізу мақсатында сүт
индустриясын құруға бағытталған кешенді іс шараларды қабылдау қажет: сүт



шикізатының қайнар көзі ретінде сүтті мал шаруашылығын жүргізу, сүт
өндірісінің технологиясын және техникасын, соны-мен қатар, сүт өнімдерін
ұқсату жүйесін жетілдіру. Дегенмен, кешенді шара-лардың ішінен тек
неғұрлым қол жетімді және мүмкін болатындарын ғана таңдауға тура келеді.

Негізінен сүт өндіру және өңдеу аясында жүргізілетін саясаттың
конструктивті сипаты бар. Ауыл шаруашылығы өндірісі мен өңдеуші
кәсіпорындардың кезең-кезең қайта жарақтануы негізінде елдің азық-түлік
қажеттілігін қанағаттандыратын және жоғары экспорттық потенциалға ие
заманауи бәсекелес өндіріс қалыптасуда.

Сүт және сүт өнімдері нарығын реттеу жүйесін қалыптастыруда әрбір
сектор үшін де нарықтық ортаны, өнімнің ерекшелігін, бағасы мен нарық ин-
фрақұрылымды ескеру қажет. Сүт және сүт өнімдері нарығының ең негізгі
сипатты ерекшелігі тұтынушылармен тікелей байланыста болатын бөлшек
сауда нарығы болып табылады. Бөлшек сауда кәсіпорындары сүт өнімдерінің
көлемі, құрылымы және бағасын қалыптастырып қана қоймай, сұраныс пен
агроөнеркәсіп кешенінің тиімділігіне де тікелей әсер етеді.

Қазақстан республикасында сүт және сүт өнімдері нарығының дамуы
ұтымды және тиімсіз жақтарымен сипатталатын қарқынға ие. Соңғы жылда-
ры ел экономикасына маңызы бар сүт өндірісінің тұрақты артуы байқалады.
Өндіріс қарқынының артуы шаруа қожалықтары мен жеке қосалқы
шаруашылықтарда, ал төмендеуі ауылшаруашылық кәсіпорындарында
байқалады. Бұл сүт өндірісін орталықтандырылмаған ұсақ шаруашылықтарға
таратып жіберудің тиімсіз екенін көрсетті. Яғни, сүт өндірісінің артуы сауын
сиырлар басын көбейту есебінен артады. Сондықтан «Родина» агрофирмасы
ЖШС мал басының сапалы талдауы өткізілді. Талдау нәтижелері төмендегі
кестеде келтірілген (1 кесте).



1 кесте – Мал басының сапалы талдауы, барлық ірі қара мал үшін

голштин 2013 1009 100 88 7 4 1 501 94 5 1 1
голштин 1014 906 100 89 8 3 504 93 6 1

“Родина” агрофирмасы ЖШС голштин тұқымының табыны 2007 жылы Канададан
әкелінген сиырлар арқылы пайда болды. Қазырғы таңда 1029 ірі қара мал, оның ішінде
488 бас сиыр, 474 бас әр жастағы тайыншалар бар. 88% элита рекорд, 7,7% элита класына
жатады.

Сүт шаруашылығының тиімділігі негізінен үш факторға байланысты: азықтандыру,
технология және селекция. Бұл өзара байланысты факторлардың әрқайсысының әсер ету
шектері бар. Мәселен, барлық технологиялық параметрлердің жоғары деңгейі сақталған
күйде де, егер асыл тұқымды мал болмаса, жоғары өнім алу мүмкін еместігі дәлелденіп
отыр.

Қазіргі кезде Ақмола облысында сүт және сүт өнімдерін өндіруде Ақмола
ауданындағы «Родина» шаруашылығы іргелі құрылымдардың бірі болып саналады. Өткен
жылы шаруашылықта екінші туған әрбір голштин сиырынан бір сауында 7415 кг сүт
сауылды. Ал бірінші туған тұмса сиырлардан 7500 кг алынған еді. Ол Қазақстан бойынша
жоғары жетістік болып отыр.

Қорытындылай келе, сүт және сүт өндіруші кәсіпорындарда тұтыну-шылар
сұранысын талдап, сәйкес шешімдер қабылдап, өндіріс көлемін, өнім ассортиментін
жаңартып, өнім сапасын жоғарылату шараларын қарастыру қажет. Ол үшін арнайы
мамандандарылған орта және ірі тауарлық шаруашы-лықтар құру арқылы ішкі нарықты
отандық сүт өнімдерімен қамтамассыз ету; тұтынушылар талғамы мен сұранысына сәйкес
сүт және сүт өнімдерінің ассортиментін кеңейту арқылы қажеттіліктерді қанағаттандыру;
сүт және сүт өнімдерінің қазіргі күнге сай орамдар есебінен сақтау; сүт қабылдайтын
арнайы дайындау пункттерін ашу; орта және ірі шаруашылық нысандарын ұйымдастыру
ісінде экономикалық қызығушылық туғызу және осы мақ-саттар үшін ауыл шаруашылық
құрылымдары мен бюджеттен берілетін суб-сидияларды кешенді пайдалануды
қамтамассыз ету; республикалық бюджет қаражаттарынан асыл тұқымды мал сатып алуға
субсидия беру; мал шаруашылығы, сүт өнеркәсібі және қызмет жасау салаларының
бәсекеге қабілетті маман-кадрларын дайындау; сүт және сүт өнімдерін өндіретін
кәсіпорындарға инвестиция тартуды қолдау қажет.

